Darlleniad dramatig   Y Storm ar y llyn.(Marc 4)

Llefarydd: Roedd wedi bod yn ddiwrnod hir a blinedig i Iesu.  Bu’n iachau ac yn dysgu drwy’r dydd. Wrth iddi nosi meddai Iesu :

Iesu:’Gadewch i ni groesi’r llyn’.

Llef: Galilea oedd enw’r llyn er fod rhai yn ei alw yn fôr. Dringodd y disgyblion i’r cwch  a pharatoi i hwylio. Meddai un o’r disgyblion wrth  Iesu:

Disgybl 1:’Eistedd yma ar glustog yng nghefn y cwch, i ti gael gael ychydig o lonydd’

Llef:Gyda physgotwyr yn hwylio’r cwch, ‘roedd Iesu mewn dwylo da. Cyn gynted  ag y rhoddodd  Iesu ei ben ar y glustog, ‘roedd yn cysgu’n drwm’

( swn chwyrnu gan Iesu)

Disg 2:Yn ôl y swn mae Iesu’n ei  wneud,  mae’n amlwg ei fod wedi blino.

Llef: Wedi hwylio am ychydig, dechreuodd y gwynt ruo. Cododd y tonnau nes fod dŵr yn dod mewn i’r cwch.

Disg 3: ‘Arswyd y byd, mae ‘na ddŵr ymhob man.

Disg 4: Dewch! Pawb i helpu ar unwaith,  neu mi fydd hi ar ben arnon ni

Disg. 5.  ‘Tyrd a bwced arall i ni gael gwared a’r dwr ‘ma, ‘

Llef 1. Gweithiodd y disgyblion yn galed,  ond er eu holl ymdrechion llifai mwy o ddŵr i mewn dros ochrau’r cwch . Troesant i chwilio am Iesu wedi cynhrfu yn lân

Disg 1. ‘Sbiwch ar Iesu yn cysgu,  mae’n amlwg nad yw’n malio dim’

Disg 2.’Paid dweud wrthyn ni am sbio arno fo,  deffrwch o  ar unwaith neu mi fyddwn ni’n rhannu gwely efo’r pysgod heno’

Disg 3.  ‘Iesu, Iesu, deffra wnei di! Sbia ar y storm yma -  wyt ti ddim yn poeni ein bod ni gyd yn mynd i foddi?’

Llef.Safodd Iesu ar ei draed a dwedodd wrth y gwynt  

Iesu.’Bydd dawel’

Llef. Yna edrychodd  ar y tonnau a dywedodd wrthynt.

Iesu:’Byddwch lonydd’

Llef: Ar unwaith , gostegodd y gwynt a thawelodd y tonnau. Yna trodd Iesu at ei ddisgyblion.

Iesu:‘Pam oeddech  chi mor ofnus?  Pam nad ydych yn fy nhrystio i?

Llef: Ni atebodd y disgyblion y cwestiwn. Roedd yr hyn  wnaeth Iesu wedi rhoi cymaint o fraw iddynt â’r storm ei hun. Dechreuodd y disgyblion sibrwd ymysg ei gilydd.

Llais 3: ‘Be sy’n digwydd  yma?’

Llais 4:‘Pwy erioed glywodd am ddyn yn rhoi gorchymyn i’r gwynt a’r tonnau?

Llais 5 ‘A rheini’n ufuddhau iddo? 

Llais 1: Am noson a hanner – mi gofiwn ni am hyn am byth. 







